
XEER MADAXWEYNAHA J.SOOMAALIYA-Lr 147/06 
Taariikh November, 21 2006                  

              Siin Dhul 
 
 
 

                       Madaxweynaha Jamhuuriyadda Fed. Soomaaliya 
 

Markuu Arkay: Codsiga Shirkadda Daay-Maroodi Real Estate & 
Trading Co.  ee ku Sumadeysan DM/RETC/0213/06 
ee Taariikh 23/09/2006, kuna saabsan siin Dhul 
mashruuceed ku yaal Degmada Wardhiigley, 
Cabirkiisuna yahay 190m X 200m, kuna fadhiya 
38,000mq, kaasoo laga fulinaayo Mashruuc dhismo 
Suuq Weyne Ganacsi oo casri ah (Shopping 
Complex). 

 

Markuu Arkay:- Qodobka 44aad Faqradda 1aad Xarafka “e” ee 
Axdiga KMG ah. 

 

Markuu Arkay:- Sharci No.10 ee soo baxay 17/12/1998 kuna saabsan 
Maamulka Dhulk Dhismaha ee Gobolka Banaadir.  

Markuu Arkay:- In Dhulka la tilmaamaayo uu yahay dhul dan guud 
horey Dowladdu U Qaadatay oo haatan dhaqanbax 
ah, ayna ku dhaqmi jireen Wasaaradaha Beeraha, 
Ganacsiga & Maaliyadda.  

Markuu Arkay:- Talo soo jeedinta Gudoomiyaha Gobolka Banaadir, 
ahna Duqa Magaalda Muqdisho iyo warbixintiisa la 
xiriirta faa’iidooyinka dhinacyada badan ee uu la 
imaanayo Mashruucaas sida maalgashiga, 
Ganacsiga iyo Bilicda Magaalada.         

Markuu Arkay:-   In Shirkadda Daay-Maroodi ay tahay Shirkad leh 
sumcad wanaagsan iyo Khibrad dheer ee shaqo, 
milkiilayaasheeduna ay yihiin Ganacsato ka soo 
Jeedda Deegaanka oo dhulkaasi horey loogala 
wareegay.  

        Markuu Garwaaqsaday:- In Danta Dalka ay ku jirto in lagu 
Dhiirigeliyo Ganacsatada inay Maalgashi ku sameeyaan Dalka, kana 
Fuliyaan Mashaariic noocaan ah. 

Wuxuu soo saaray Xeerkaan 
 

Qodobka 1aad 

Waxaa Danta guud aawgeed lagu wareejiyay Shirkadda Daay-Maroodi 
Real Estate & Trading Co. Dhulka kor ku tilmaaman oo ku fadhiya 
38,000 mq, kuna yaal Degmada Wardhiigley ee Gobolka Banaadir si 
looga dhiso Suuq Weyne Ganacsi ee Casri ah sida ku cad naqshadda 
lifaaqa ah. 

 
Qodobka 2aad 

Waxaa la farayaa Dowladda Hoose ee Gobolka Banaadir in ay u 
dhameystirto Shirkada Daay-Maaroodi wixii habraac ah ee la xiriira 
Milkiyad wareejinta dhulkaasi, kana saarto Danta Guud. 

 
Qodobka 3aad  

Xeerkaan wuxuu dhaqangelayaa marka uu saxiixo Madaxweynaha 
Jamhuuriyadda Federaalka KMG ah ee Soomaaliya, Waxaana lagu soo 
saarayaa Faafinta Rasmiga ah ee Dawladda. 
MUQDISHO 21,2006 
 

 
 
 
 

                                                            Cabdullahi Yuusuf Axmed 
                                                                  Madaxweynaha J.Soomaaliya 

 
 
 
 


